
Príomhthorthaí ón gComhairle 

Feistí leighis 

Thug an Chomhairle dá haire tuarascáil ar dhul chun cinn ón Uachtaránacht 
ar dhá dhréacht-rialachán maidir le feistí leighis agus feistí leighis diagnóiseacha in-vitro. 

"D'aithin an Chomhairle an obair shuntasach a rinneadh faoi Uachtaránacht na hIodáile", 
arsa Beatrice Lorenzin, Aire Sláinte na hIodáile agus Uachtarán na Comhairle agus dúirt sí 
freisin: "Tá sé mar aidhm againn an leibhéal cosanta is airde a áirithiú d'othair Eorpacha agus 
go gceadófaí táirgí leighis agus feistí leighis atá sábháilte agus nuálach a chur ar an margadh 
go gasta. Tá sé ríthábhachtach d'fholláine shaoránaigh na hEorpa agus d'iomaíochas 
earnáil tionsclaíochta na hEorpa." 

Conclúidí ón gComhairle 

Ghlac na hAirí conclúidí maidir leis na nithe seo a leanas 

– vacsaíniú 

– sábháilteacht othar agus cáilíocht an chúraim 

– nuálaíocht chun leas na n-othar 

An galar Ebola 

Thug an Coimisiún tuairisc don Chomhairle maidir leis an staid mar atá i ndáil le Ebola agus 
phléigh na hAirí an tsaincheist ar an mbonn sin. 

 

1  I gcás ina mbeidh dearbhuithe, conclúidí nó rún glactha go foirmiúil ag an gComhairle, léirítear é seo sa 
cheannteideal don ábhar lena mbaineann agus cuirtear an téacs idir chomharthaí athfhriotail. 

  Doiciméid a dtugtar tagairtí dóibh sa téacs, tá siad ar fáil ar láithreán Idirlín na Comhairle 
(http://www.consilium.europa.eu). 

  Gníomhartha a glacadh le dearbhuithe do mhiontuairiscí na Comhairle agus a fhéadfar a scaoileadh leis an 
bpobal, taispeántar le réiltín iad; tá na dearbhuithe seo ar fáil ar láithreán Idirlín na Comhairle nó féadfar iad 
a fháil ón bPreas-Oifig. 

RANNPHÁIRTITHE 

An Bheilg: 
Maggie DE BLOCK An tAire Gnóthaí Sóisialta agus Sláinte Phoiblí 

An Bhulgáir: 
Petia VASSILEVA An Buanionadaí 

Poblacht na Seice: 
Jakub DÜRR Leas-Bhuanionadaí 

An Danmhairg: 
Ole TOFT Leas-Bhuanionadaí 

An Ghearmáin: 
Annette WIDMANN-MAUZ Státrúnaí Parlaiminte don Aire Cónaidhme Sláinte 

An Eastóin: 
Clyde KULL Leas-Bhuanionadaí 

Éire: 
Leo VARADKAR An tAire Sláinte 

An Ghréig: 
Vasileios KONTOZAMANIS Ardrúnaí, An Aireacht Sláinte 

An Spáinn: 
Pilar FARJAS Státrúnaí Sláinte agus Tomhaltóirí  

An Fhrainc: 
Alexis DUTERTRE Leas-Bhuanionadaí 

An Chróit: 
Marijan CESARIK An Leas-Aire Sláinte 

An Iodáil: 
Beatrice LORENZIN An tAire Sláinte 

An Chipir: 
Philippos C. PATSALIS An tAire Sláinte 

An Laitvia: 
Guntis BELĒVIČS An tAire Sláinte 

An Liotuáin: 
Rimantė ŠALAŠEVIČIŪTĖ An tAire Sláinte 

Lucsamburg: 
Lydia MUTSCH An tAire Sláinte, an tAire Comhdheiseanna 

An Ungáir: 
Hanna PÁVA Leas-Státrúnaí do Chomhordú Sláinte agus do Ghnóthaí 

AE, an Aireacht le haghaidh Cumas Daonna 
Olivér VÁRHELYI Leas-Bhuanionadaí 

Málta: 
Chris FEARNE An Rúnaí Parlaiminte don tSláinte san Aireacht Fuinnimh 

agus Sláinte 

An Ísiltír: 
Wepke KINGMA Leas-Bhuanionadaí 

An Ostair: 
Gregor SCHUSTERSCHITZ Leas-Bhuanionadaí 

An Pholainn: 
Igor RADZIEWICZ-WINNICKI Leas-Státrúnaí, An Aireacht Sláinte 

An Phortaingéil: 
Rosa BATORÉU Leas-Bhuanionadaí 

An Rómáin: 
Răzvan VULCĂNESCU Leas-Státrúnaí, An Aireacht Sláinte 

An tSlóivéin: 
Milojka KOLAR CELARC An tAire Sláinte 

An tSlóvaic: 
Mario MIKLOŠI Státrúnaí den Aireacht Sláinte 

An Fhionlainn: 
Susanna HUOVINEN An tAire Sláinte agus Seirbhísí Sóisialta 

An tSualainn: 
Gabriel WIKSTRÖM An tAire Cúram Sláinte, Sláinte Poiblí agus Spóirt 

An Ríocht Aontaithe: 
Shan MORGAN Leas-Bhuanionadaí 

 

An Coimisiún: 
Vytenis ANDRIUKAITIS Comhalta 

MÍREANNA A PLÉADH 

Feistí leighis 

Thug an Chomhairle dá haire tuarascáil ar dhul chun cinn ón Uachtaránacht 
ar dhá dhréacht-rialachán maidir le feistí leighis agus feistí leighis diagnóiseacha in vitro 
(15881/14). D'iarr sí ar a comhlachtaí ullmhúcháin leanúint den obair ar na comhaid sin le seasamh 
ón gComhairle a bhunú. 

Tá dul chun cinn suntasach déanta maidir leis na comhaid sin faoi Uachtaránacht na hIodáile, rud 
a fhágann gur féidir an pacáiste iomlán a thuiscint níos fearr. Mar sin féin, tá gá le tuilleadh plé 
a dhéanamh chun go gcomhaontóidh an Chomhairle a seasamh. Áirítear ar na saincheisteanna atá 
fós gan réiteach an aeistéitice, athphróiseáil feistí aon úsáide, an córas sainaitheantas feistí uathúla, 
comhlachtaí dá dtugtar fógra, imscrúduithe cliniciúla, na cúraimí a bheidh ar an ngrúpa 
comhordaithe feistí leighis atá beartaithe, an ról atá ag na painéil saineolaithe agus ag saotharlanna 
tagartha, an sásra grinnscrúdaithe maidir le feistí ardriosca ar leith agus faireachas iarmhargaidh. 
Tá sé mar chuspóir ag an Uachtaránacht téacs a chur le chéile faoi dheireadh na bliana 
a gcumhdófar an dá thogra leis, rud a d'fhéadfadh a bheith ina théacs tagartha don Uachtaránachta 
nua. 

Is é is aidhm don athbhreithniú ar dhlíthe an Aontais i dtaca le feistí leighis an leibhéal is airde 
cosanta a chur ar fáil d'othair, do thomhaltóirí agus do ghairmithe Eorpacha cúraim sláinte, agus ag 
an am céanna a áirithiú go bhféadfar feistí leighis sábháilte, éifeachtacha agus nuálacha a chur ar 
an margadh agus a chur ar fáil d'úsáideoirí ar bhonn tráthúil. Ba cheart, mar sin, go rachadh 
na rialacháin nua chun tairbhe d'othair agus do chumas iomaíochta na hEorpa araon. 

Ciallaíonn feistí leighis gach trealamh a úsáidtear chun críocha míochaine. Cumhdaítear leo táirgí 
chomh héagsúil le siosúir, lionsaí tadhaill, uirlisí máinliachta, comhlaí croí saorga, meaisíní 
scagdhealaithe, ionchlannáin chíche agus meaisíní X-gha agus scanóra. Tá réimse leathan feistí 
leighis diagnóiseacha in vitro ann freisin, lena n-áirítear, cuir i gcás, tástálacha fola agus táirgí eile 
lena gcuirtear faisnéis ar fáil faoin staid fhiseolaíoch nó faoin staid phaiteolaíoch. 

Murab ionann agus táirgí íocshláinte, níl feistí leighis ná feistí leighis diagnóiseacha in vitro 
faoi réir aon údarú réamh-mhargaidh, ach tá siad faoi réir measúnú oiriúnaithe, lena mbaineann, 
ag brath ar an mbaol féideartha a ghabhann leis an táirge, tríú páirtí neamhspleách, an comhlacht 
dá dtugtar fógra. Is iad na Ballstáit a ainmníonn agus a dhéanann faireachán ar na comhlachtaí 
dá dtugtar fógra agus gníomhaíonn siad faoi rialú na n-údarás náisiúnta. 

Sna tograí ón gCoimisiún (14493/12 + 14499/12) tá na príomhghnéithe seo a leanas: 

– cuirtear síneadh le raon feidhme rialacha reatha an Aontais i ndáil le feistí leighis, 
mar shampla maidir le hionchlannáin chun críche aeistéitiúla, agus i gcás na bhfeistí 
leighis diagnóiseacha in vitro, maidir le tástálacha lena soláthraítear faisnéis 
faoi thogracht chun galair (e.g. tástálacha géiniteacha) mar shampla 

– caithfidh oibreoirí eacnamaíocha a bheith in ann a aithint cé a sholáthair feistí leighis dóibh 
agus cé dóibh ar sholáthair siadsan feistí leighis; caithfidh monaróirí a gcuid táirgí 
a fheistiú le haitheantas feiste uathúil chun inrianaitheacht a áirithiú 

– ní mór do mhonaróirí agus d'allmhaireoirí den dá chatagóir de tháirgí iad féin agus na feistí 
a chuireann siad ar mhargadh an Aontais a chlárú i mbunachar sonraí lárnach Eorpach 

– ba cheart an fhaisnéis riachtanach faoin bhfeiste ionchlannaith a thabhairt do na hothair 
a bhfuil feiste ionchlannaithe iontu, lena n-áirítear aon rabhaidh is gá agus cur síos ar aon 
réamhchúraimí atá le déanamh, mar shampla, a léiriú an bhfuil an fheiste comhoiriúnach 
le feistí diagnóiseacha áirithe nó le scanóirí 

– cruthaítear tairseach AE ina gcaithfidh monaróirí teagmhais thromchúiseacha 
a thuairisciú mar aon le gníomhaíochtaí ceartaitheacha a ghlac siad chun an baol 
go dtarlóidh siad an athuair a laghdú 

– tá sé de cheart ag comhlachtaí dá dtugtar fógra agus tá sé de dhualgas orthu cigireacht 
monarchana gan fógra a dhéanamh agus tástálacha fisiceacha nó saotharlainne 
a dhéanamh ar fheistí leighis agus ar fheistí in vitro 

   
16269/14   8 
  GA 
 



 1 Nollaig 2014 
 

Athbhreithniú meántéarmach ar Eoraip 2020  

Bhí plé ag an gComhairle maidir leis an méid is féidir le hinfheistíochtaí i gcórais sláinte cur le 
cuspóirí Eoraip 2020, straitéis fáis an AE. Bhí sé bunaithe ar nóta ón Uachtaránacht a leagtar amach 
in 15480/14. 

D'aithin na Ballstáit ní hamháin gur fachtóir tábhachtach chun an leasa shóisialta í an tsláinte 
ach go gcuireann sí go mór le fás eacnamaíoch agus le fostaíocht chomh maith. D'iarr roinnt 
toscaireachtaí go ndéanfaí machnamh níos doimhne ar an ról atá ag pobal sláintiúil i dtaobh cuspóirí 
na Straitéise Eoraip 2020 a bhaint amach mar aon le cuid dá príomhspriocanna (amhail fostaíocht, 
taighde agus oideachas). Ní rabhthas i bhfábhar príomhsprioc sonrach maidir le sláinte a chur 
san áireamh. Ós rud é gur faoi inniúlacht na mBallstát a thagann soláthar cúram sláinte agus eagrú 
na gcóras sláinte, is é an bealach is fearr le dul chun cinn ná faisnéis agus dea-chleachtas a mhalartú 
d'fhonn feabhas a chur ar inbhuanaitheacht agus éifeachtúlacht chórais sláinte na mBallstát. Is gá 
leanúint leis an gcomhar idir Meitheal na Comhairle um an tSláinte Phoiblí ar leibhéal sinsearach 
agus an Coiste um Chosaint Shóisialta chun measúnú a dhéanamh ar mholtaí a bhaineann le sláinte 
agus a bhaineann go sonrach le tíortha faoi leith, faoi phróiseas an tSeimeastair Eorpaigh, agus is gá 
an comhar sin a neartú tuilleadh. 

Tá aghaidh á tabhairt ar an athbhreithniú ar an straitéis Eoraip 2020 i bhfoirmíochtaí ábhartha uile 
na Comhairle, agus gach ceann acu ag díriú ar a bhfuil faoina n-inniúlacht féin. Beartaíonn 
an Uachtaránacht na torthaí ón bplé a dhéantar i bhfoirmíochtaí éagsúla de chuid na Comhairle 
a chur i dtuarascáil achoimre a fhormhuineoidh an Chomhairle Gnóthaí Ginearálta an 16 Nollaig 
agus a chuirfear ar aghaidh chuig an gComhairle Eorpach an 18-19 Nollaig. Cuirfear eolas ar fáil 
don Choimisiún leis an achoimre sin, agus táthar ag súil go dtíolacfar na tograí in am agus i dtráth 
chun go bhféadfar plé a dhéanamh ag an gComhairle Eorpach a bheidh ar siúl i mí an Mhárta 2015. 
Formhuineoidh an Chomhairle Eorpach an t-athbhreithniú ar an straitéis in 2015. 

Vacsaíniú 

Ghlac an Chomhairle conclúidí maidir le vaicsíní mar uirlis éifeachtach sa tsláinte phoiblí 
mar a leagtar amach in 15090/14. 

Sábháilteacht othar  

Ghlac an Chomhairle conclúidí maidir le sábháilteacht othar agus cáilíocht an chúraim, 
lena n-áirítear cosc agus srianadh ionfhabhtuithe a bhaineann le cúram sláinte agus 
frithsheasmhacht in aghaidh ábhair fhrithmhiocróbaigh, mar a leagtar amach in 15441/14. 

Nuálaíocht chun leas na n-othar 

Ghlac an Chomhairle conclúidí maidir leis an nuálaíocht chun leas na n-othar, a leagtar amach 
in 15838/14. 

Leanann na Conclúidí ón gComhairle as an díospóireacht a bhí ar siúl ag cruinniú neamhfhoirmiúil 
na nAirí Sláinte i Milano an 22-23 Meán Fómhair, áit ar chomhaontaigh na hAirí gur cheart 
go mbainfeadh othair leas as teiripí nua ar phraghsanna inacmhainne agus gur gá tacú leis 
an nuálaíocht san earnáil chógaisíochta. 

Aon ghnó eile 

– An galar Ebola 

Chuir an Coimisinéir um Shláinte agus Sábháilteacht Bia, Vytenis Andriukaitis, an Chomhairle 
ar an eolas faoin staid mar atá i ndáil le Ebola (15979/14). Chuir sé i dtreis gur gá go práinneach 
pearsanra sa bhreis a chur ar an láthair agus thuairiscigh sé ar roinnt beart tábhachtach a glacadh le 
cúpla seachtain anuas. I measc na mbeart sin áirítear (1) misean comhpháirteach de chuid 
an Choimisiúin agus an Lárionaid Eorpaigh um Ghalair a Chosc agus a Rialú (ECDC) sna tíortha 
sin atá buailte, misean a d'aimsigh go raibh scagadh fágála á dhéanamh i gcomhréir leis na rialacha 
agus go raibh baol an-íseal ann go dtaistealódh duine galrach lasmuigh de na tíortha atá i gceist; (2) 
seoladh Líonra AE de chliniceoirí an 11 Samhain, lena ndírítear ar dhea-chleachtas a roinnt maidir 
le cóireáil othar Ebola; (3) taifead go bhfuil sásra comhordaithe an AE d'aslonnú othar Ebola 
go hiomlán oibríoch anois; (4) suirbhé a rinne ECDC lena dtaispeántar go bhfuil ardleibhéil 
ullmhachta leordhóthanach i mBallstáit AE le haghaidh bainistiú othar a bhfuil fiabhrais fuilreatha 
víreasacha orthu, lena n-áirítear iad siúd a bhfuil Ebola orthu. 

– Gáinneáil ar orgáin dhaonna 

D'iarr toscaireacht na Spáinne ar na Ballstáit agus ar AE Coinbhinsiún Chomhairle na hEorpa 
i gcoinne na gáinneála ar orgáin dhaonna a shíniú (15513/14). 

– Critéir inghlacthachta i leith deonú fola ag daoine homaighnéasacha 

Le tacaíocht ó thoscaireacht na hÍsiltíre iarrfaidh toscaireacht Lucsamburg ar na Ballstáit a áirithiú 
go mbeidh aon eisiamh ó dheonú fola bunaithe ar iompar ardriosca seachas ar chlaonadh gnéis 
(15553/14). 

– Comhdhálacha  

Chuir an Uachtaránacht an Chomhairle ar an eolas maidir leis an toradh a bhí ar na comhdhálacha 
a tionóladh le linn a tréimhse oifige (16107/14). 

– Clár oibre na huachtaránachta nua 

Ina cháil mar Uachtaránacht nua Chomhairle an Aontais Eorpaigh, chuir toscaireacht na Laitvia 
na hAirí ar an eolas faoina clár oibre i réimse na sláinte agus gnóthaí tomhaltóirí. 

Agus cruinniú na Comhairle ar siúl 

– Searmanas sínithe an chomhaontaithe maidir le soláthar comhpháirteach 

Shínigh an Danmhairg agus an Liotuáin an comhaontú maidir le soláthar comhpháirteach le 
haghaidh vacsaíní paindéime agus frithbhearta leighis eile agus, leis sin, tógadh an líon sínitheoirí 
suas go dtí 20. Is é is aidhm don chomhaontú cabhrú leis na Ballstáit a áirithiú go mbeidh dóthain 
vacsaíní agus leigheasanna paindéime ar fáil agus iad ar phraghas fabhrach má thagann bagairt 
sláinte trasteorann chun cinn. 

Is iad an Danmhairg, an Liotuáin, an Ungáir, an Iodáil, an Rómáin, Lucsamburg, an Bheilg, 
an Chróit, Poblacht na Seice, an Chipir, an Eastóin, an Ghréig, an Laitvia, Málta, an Ísiltír, 
an Phortaingéil, an tSlóvaic, an tSlóivéin, an Spáinn, agus an Ríocht Aontaithe na stáit shínitheacha. 

Mar thoradh ar an nganntanas vacsaíní paindéime a bhí ann in 2009 tar éis fliú muc H1N1, tháinig 
an Chomhairle agus Parlaimint na hEorpa ar chomhaontú maidir le bunús dlí do nós imeachta 
i ndáil le soláthar comhpháirteach frithbheart leighis, dá bhforáiltear le Cinneadh 1082/2013 maidir 
le mórbhagairtí trasteorann ar shláinte. Tháinig an comhaontú maidir le soláthar comhpháirteach 
i bhfeidhm an 5 Iúil 2014. 

– Lá Domhanda SEIF  

Ar ócáid Lá Domhanda SEIF an 1 Nollaig, chuir an Uachtaránacht béim ar an tábhacht a bhaineann 
leis an lá sin agus ar an ngá leanúnach atá ann chun comhrac i gcoinne an ghalair sin. 

MÍREANNA EILE A FORMHEASADH 

AN COMHSHAOL 

An Coinbhinsiún ar Éifeachtaí Trasteorann a leanann as Tionóiscí Tionsclaíocha 

Ghlac an Chomhairle cinneadh faoin seasamh atá le glacadh i ndáil leis an Togra le haghaidh Leasú 
ar Iarscríbhinn I, thar ceann AE, ag an ochtú Comhdháil de Pháirtithe Choinbhinsiún Heilsincí 
maidir leis na hÉifeachtaí Trasteorann a leanann as Tionóiscí Tionsclaíocha(15610/14). 

Ghlac an Chomhairle cinneadh freisin lena n-údaraítear an Coimisiún dul i mbun caibidlíochta 
ar an leasú ar an gCoinbhinsiún maidir leis na hÉifeachtaí Trasteorann a leanann as Tionóiscí 
Tionsclaíocha (15663/14). 

Beidh an t-ochtú cruinniú de Chomhdháil na bPáirtithe leis an gCoinbhinsiún ar siúl sa Ghinéiv, 
an 3-5 Nollaig 2014. Chun tuilleadh faisnéise a fháil féach láithreán gréasáin an Choinbhinsiúin. 

GNÓTHAÍ EACHTRACHA 

Bearta sriantacha - Poblacht na hAfraice Láir 

Leasaigh an Chomhairle bearta sriantacha AE i gcoinne Phoblacht na hAfraice Láir d'fhonn cinntí 
ó na Náisiúin Aontaithe a chur san áireamh. Rinne an Chomhairle nuashonrú ar an bhfaisnéis i ndáil 
le triúr a bhí ar an liosta de na daoine sin atá faoi réir na smachtbhannaí. 

Bearta sriantacha - Poblacht Dhaonlathach an Chongó 

Leasaigh an Chomhairle na bearta sriantacha i gcoinne Phoblacht Dhaonlathach an Chongó d'fhonn 
athraithe a chinn na Náisiúin Aontaithe a chur san áireamh. Chuir sí eintiteas amháin leis an liosta 
díobh sin atá faoi réir na smachtbhannaí agus rinne sí faisnéis faoi iontrálacha eile ar an liosta sin 
a nuashonrú. 

Gníomhaíocht chun airm núicléacha a chomhrac 

D'fhormheas an Chomhairle athrú a dhein sí ar a cinneadh chun tacaíocht a thabhairt d'Eagraíocht 
an Chonartha um Chosc Cuimsitheach ar Thrialacha Núicléacha. Chuir sí síneadh 12 mhí le 
tréimhse bhailíochta chinneadh an mhaoinithe. Leis sin féadfar na codanna atá fágtha 
de na tionscadail a chur chun feidhme. 

   
16269/14   13 
  GA 
 

http://register.consilium.europa.eu/pdf/en/14/st15/st15610.en14.pdf

AN COMHBHEARTAS SLÁNDÁLA AGUS COSANTA 

Lárionad Oibríochtaí an Aontais Eorpaigh  

Chuir an Chomhairle gníomhachtú Lárionad Oibríochtaí an Aontais Eorpaigh siar 
go dtí mí na Nollag 2016. Beidh ról níos leithne ag an Lárionad Oibríochtaí maidir le tacaíocht 
do chomhordú agus pleanáil i gcúrsaí sibhialta/míleata . Chomh maith le bheith ag obair leis 
na trí ghníomhaíocht de chuid Chomhbheartas Slándála agus Cosanta an Aontais (CBSC) i gCorn 
na hAfraice, cuideoidh sé freisin anois le misin CBSC i réigiún na Saiheile: Misean Míleata 
an Aontais Eorpaigh chun cur le Traenáil Fhórsaí Armtha Mhailí (EUTM) mar aon le Misean CCS 
an Aontais Eorpaigh sa Nígir) (EUCAP Sahel Niger) agus Misean CCS an Aontais Eorpaigh i Mailí 
(EUCAP Sahel Mali,) a thacaíonn leis an gcomhrac i gcoinne na sceimhlitheoireachta 
agus na coireachta eagraithe. 

GNÓTHAÍ EACNAMAÍOCHA AGUS AIRGEADAIS 

Idirbhearta um maoiniú urrús 

Dheimhnigh an Chomhairle comhaontú a baineadh amach maidir le dréacht-Rialachán 
lena ndírítear ar fheabhas a chur ar thrédhearcacht iasachtaí urrús agus idirbheart athcheannaigh 
(15897/14 + 15424/14). 

An 20 Samhain 2014 chomhaontaigh Coiste na mBuanionadaithe seasamh caibidlíochta 
na Comhairle i ndáil leis an togra, rud a fhágann gur féidir caibidlíocht a thosú le Parlaimint 
na hEorpa. 

Le haghaidh mionsonraí, féach preaseisiúint .15679/14. 

Díol Folamh - Fiachas ceannasach  

Chinn an Chomhairle gan cur i gcoinne an Choimisiúin agus rialachán á ghlacadh aige maidir le 
fógra a thabhairt i leith glansuíomhanna gearra suntasacha i bhfiachas ceannasach 
(14484/14 + 15708/14). 

Is féidir an rialachán sin, ar gníomh tarmligthe é, a fhoilsiú anois agus féadfaidh sé teacht 
i bhfeidhm, mura ndéanfaidh Parlaimint na hEorpa agóid ina choinne. 

http://register.consilium.europa.eu/pdf/en/14/st15/st15424.en14.pdf
http://register.consilium.europa.eu/pdf/en/14/st15/st15679.en14.pdf
http://register.consilium.europa.eu/pdf/en/14/st14/st14484.en14.pdf
http://register.consilium.europa.eu/pdf/en/14/st15/st15708.en14.pdf

